ՀԱՇՎԵՏՎՈՒԹՅՈՒՆ
ՀՀ ոստիկանության բարեփոխումների ռազմավարության և դրանից բխող 2020-2022թթ. գործողությունների ծրագրով 2020 թվականի ընթացքում իրականացված աշխատանքների վերաբերյալ

Գործողության անվանումը.

Ոստիկանության կրթահամալիրի մասնագիտական կրթական ծրագրերի և պետական կրթական չափորոշիչների աուդիտ /1-ին գլխի 1-ին գործողություն/.

Կատարողական.

Ոստիկանության կրթահամալիրի պետի 2020 թվականի օգոստոսի 21-ի թիվ 309-Ա հրամանով ձևավորվել է Ոստիկանության կրթահամալիրի մասնագիտական կրթական ծրագրերի և պետական կրթական չափորոշիչների աուդիտի հանձնաժողով, որի կազմում ընդգրկվել են Ոստիկանության կրթահամալիրի 6 ծառայող, ՀՀ արդարադատության նախարարության 2 ներկայացուցիչ, ՀՀ կրթության, գիտության, մշակույթի և սպորտի նախարարության 3 ներկայացուցիչ: Համաձայն Ոստիկանության կրթահամալիրի պետի նույն հրամանով հաստատված աուդիտի միջոցառումների ժամանակացույցի՝ աուդիտն իրականացվել է հետևյալ շրջանակով.

1. «Իրավագիտություն» մասնագիտությամբ բակալավրի կրթական ծրագրի մասնագրի ուսումնասիրություն, առաջարկությունների ներկայացում,

2. «Իրավագիտություն» մասնագիտությամբ մագիստրոսի կրթական ծրագրի մասնագրի ուսումնասիրություն, առաջարկությունների ներկայացում,

3. նախնական մասնագիտական (արհեստագործական) կրթության «Ոստիկանական գործ» մասնագիտության «Ոստիկան» որակավորման պետական կրթական չափորոշչի ուսումնասիրություն, առաջարկությունների ներկայացում,

4. միջին մասնագիտական կրթության «Ոստիկանական գործ» մասնագիտության «Ոստիկանության սպա» որակավորման պետական կրթական չափորոշչի ուսումնասիրություն, առաջարկությունների ներկայացում,

5. չափորոշիչները և մասնագրերը Ոստիկանության շահագրգիռ ստորաբաժանումներին տրամադրում՝ գործատուի կրթական կարիքներին դրանցում նշված վերջնարդյունքների համապատասխանությունը գնահատելու նպատակով, ներկայացված առաջարկությունների ուսումնասիրություն,

6. ստացված առաջարկությունների, նկատված խնդիրների վերլուծություն, դրա հիման վրա աուդիտի եզրակացության կազմում և ներկայացում ՀՀ վարչապետի աշխատակազմ: 

Ժամանակացույցի համաձայն աուդիտի հանձնաժողովի նիստերը տեղի են ունեցել 2020 թվականի օգոստոսի 26-ին, սեպտեմբերի 15-ին, հոկտեմբերի 20-ին և դեկտեմբերի  18-ին:      

2020 թվականի օգոստոսի 26-ի նիստում աուդիտի հանձնաժողովը որոշել է պետական կրթական չափորոշիչների և մասնագրերի գնահատումն իրականացնել հետևյալ չափանիշների հիման վրա՝

1. պետական կրթական չափորոշիչներում նկարագրված ուսումնառության ակնկալվող արդյունքների համապատասխանությունը գործնական աշխատանքի ներկայիս պահանջներին,

2. պետական կրթական չափորոշիչներում նկարագրված ուսումնառության ակնկալվող արդյունքների կատարման չափանիշների հստակությունը և չափելիությունը,

3. պետական կրթական չափորոշիչների և մասնագրերի բովանդակության համապատասխանությունն օրենսդրությանը և միջազգային պարտավորություններին,

4. չափորոշիչների և մասնագրերի բովանդակության համապատասխանությունը որակավորումների ազգային շրջանակին, 

5. սովորողների գիտելիքների, կարողությունների և հմտությունների գնահատման համակարգի հստակությունը և հուսալիությունը,

6. դասավանդման մեթոդաբանության համակարգը: 

Համապարփակ աշխատանքի արդյունքում կրթական բոլոր չափորոշիչների աուդիտի եզրակացությունը վերջնականացվել ու ներկայացվել է ՀՀ վարչապետի աշխատակազմ՝ հետևյալ հիմնական առաջարկություններով.

1. ՀՀ կառավարության 2014 թվականի հոկտեմբերի 23-ի Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին թիվ 1191-Ն որոշմամբ հաստատված հավելվածի 0421 Իրավունք բաժնում նոր տողով նախատեսել Ոստիկանական գործ մասնագիտությունը և Իրավագիտության բակալավր ու Իրավագիտության մագիստրոս որակավորումները, իսկ հավելվածի 1032 Անձի իրավունքի և սեփականության պաշտպանություն բաժնում հանել Ոստիկանական գործ մասնագիտությունը և Ոստիկանության բակալավր ու Ոստիկանության մագիստրոս որակավորումները: Այդ փոփոխությունից հետո Ոստիկանության կրթահամալիրում բարձրագույն մասնագիտական կրթական ծրագրերը պետական պատվերի շրջանակներում սովորողների համար իրականացնել Ոստիկանական գործ մասնագիտության Իրավագիտության բակալավր ու Իրավագիտության մագիստրոս որակավորումներով, իսկ վճարովի ուսուցման սովորողների համար՝ Իրավագիտություն մասնագիտության «Իրավագիտության բակալավր ու Իրավագիտության մագիստրոս որակավորումներով:                 

Մինչդեռ ՀՀ արդարադատության նախարարության կողմից կատարվել է հետևյալ առաջարկությունը. նկատի ունենալով ոստիկանական մասնագիտական կրթության, դրա և ծառայության կապի, ինչպես նաև ոստիկանական կրթական հաստատությունների ու դրանց կրթական ծրագրերի միջազգային փորձը (https://www.osce.org/files/f/documents/f/7/423401.pdf), առաջարկվել է՝

Ա) «Իրավագիտություն» մասնագիտությամբ անվճար կրթական ծրագրով իրականացվող անվճար տեղերը նախատեսել «Ոստիկանական գործ» (բակալավր և մագիստրատուրա) մասնագիտությամբ, վերանայելով չափորոշչի բովանդակությունը՝ առնվազն տակտիկական պատրաստության ժամաքանակի ու պատրաստման մեթոդաբանության բարելավման տրամաբանությամբ և նշված չափորոշիչը նախատեսելով որպես «Ոստիկանական գործ» (բակալավր և մագիստրատուրա) մասնագիտության չափորոշիչ։

Բ) «Իրավագիտություն» մասնագիտությամբ վճարովի ծրագիրը պահպանել՝ որպես ուսումնական հաստատության խնդիրների լուծման աղբյուր։

Գ) «Իրավագիտություն» մասնագիտությամբ (բակալավր և մագիստրատուրա) անվճարի ծրագիր չիրականացնել։ 

2. Փոփոխություն կատարել ՀՀ կրթության, գիտության, մշակույթի և սպորտի նախարարի 2019 թվականի հուլիսի 23-ի ՀՀ կրթության և գիտության նախարարի 2010 թվականի դեկտեմբերի 27-ի թիվ 1740-Ն հրամանն ուժը կորցրած ճանաչելու և միջին մասնագիտական կրթության 1032.01.5 «Ոստիկանական գործ» մասնագիտության 1032.01.01.5 «Ոստիկանության սպա» որակավորման պետական կրթական չափորոշիչը հաստատելու մասին թիվ 380-Ն հրամանում, որով նոր խմբագրությամբ շարադրել միջին մասնագիտական կրթության «Ոստիկանական գործ» մասնագիտության «Ոստիկանության սպա» որակավորման պետական կրթական չափորոշիչը: Չափորոշչի վրա հիմնված կրթական ծրագիրը պետք է ուղղված լինի համայնքային ոստիկանության տեսուչի, անչափահասների գործերով և ընտանիքում բռնության կանխարգելման տեսուչի պաշտոններին նշանակվելու համար մասնագետների պատրաստմանը՝ հիմնվելով առավելապես գործնական պարապմունքների միջոցով իրավիճակային ուսուցման մեթոդի կիրառման վրա:

3. Հայաստանի Հանրապետության ամբողջ տարածքում Պարեկային ծառայության գործարկումից հետո փոփոխություն կատարել ՀՀ կրթության և գիտության նախարարի 2010 թվականի դեկտեմբերի 8-ի «Նախնական մասնագիտական (արհեստագործական) կրթության 0101 «Ոստիկանական գործ» մասնագիտության «Ոստիկան» որակավորման պետական կրթական չափորոշիչը հաստատելու մասին թիվ 1676-Ն հրամանում, որով նոր խմբագրությամբ շարադրել նախնական մասնագիտական (արհեստագործական) կրթության «Ոստիկանական գործ» մասնագիտության «Ոստիկան» որակավորման պետական կրթական չափորոշիչը: Չափորոշչի հիման վրա իրականացվող կրթական ծրագիրը պետք է ուղղված լինի Ոստիկանության այլ (ոչ պարեկային) ստորաբաժանումներում կրտսեր խմբի պաշտոններին նշանակվելու համար մասնագետների պատրաստմանը՝ հիմնվելով առավելապես գործնական պարապմունքների միջոցով իրավիճակային ուսուցման մեթոդի կիրառման վրա: 

4. Բարձրագույն մասնագիտական կրթության Ոստիկանական գործ մասնագիտության «Իրավագիտության բակալավր» և Իրավագիտության մագիստրոս» որակավորումների պետական կրթական չափորոշիչները (որակավորումների ոլորտային շրջանակները), միջին մասնագիտական կրթության «Ոստիկանական գործ մասնագիտության Ոստիկանության սպա որակավորման պետական կրթական չափորոշիչը և նախնական մասնագիտական (արհեստագործական) կրթության Ոստիկանական գործ մասնագիտության Ոստիկան որակավորման պետական կրթական չափորոշիչը մշակել և հաստատել Ոստիկանության ընթացիկ գործառույթների աուդիտի արդյունքների ամփոփումից հետո, մինչև 2022 թվականի ավարտը:    
5. Մշակել ազգային գվարդիայի ծառայողների եռամսյա վերապատրաստման ուսումնական և առարկայական թեմատիկ պլաններ, որոնց բովանդակությունը միտված կլինի հասարակական կարգի պահպանության համար նախատեսված արդի տակտիկաների և վերլուծական կանխատեսման մասնագիտական կարողությունների ձևավորմանը:

6. Տրվել են մի շարք մասնավոր առաջարկություններ՝ առանձին չափորոշիչների վերաբերյալ:

Միաժամանակ ՀՀ արդարադատության նախարարությունը նախաձեռնել է գործող կրթական չափորոշիչների՝ միջազգային չափանիշներին համապատասխան ուսումնասիրություն ու փոփոխությունների կազմում՝ գործընթացում ներգրավելով ԵՄ ու ԱՄՆ փորձագետների: 

Գործողության անվանումը.

Կրթական միջավայրի բարեփոխում /1-ին գլխի 3-րդ գործողություն/.

Կատարողական.

        Ոստիկանության կրթահամալիրում ինտենսիվ աշխատանքներ են իրականացվել կրթական միջավայրի բարեփոխման ուղղությամբ, ինչը բացի կրթական ծրագրերից, ներառում է որոշակի շինարարական ու վերանորոգման աշխատանքներ, ինչպես նաև առաջիկա կրթական գործընթացների առավել թիրախային ու նպատակային կազմակերպման նպատակով՝ սիմուլացիոն/փորձարարական սենյակների կառուցում: Ոստիկանության կրթահամալիրի կողմից 2020 թվականի հոկտեմբերին հայտարարվել է շինարարական աշխատանքների կատարման մրցույթ՝ 562 քմ ընդհանուր կառուցապատման մակերեսով, հետևյալ սիմուլյացիոն լսարանների շինարարության նպատակով՝   

1. բնակարան, 
2. անձի ճանաչման սենյակ,

3. սրճարան,

4. բանկ,

5. մարտավարական վարժասրահ,

6. լսարան 1,

7. լսարան 2:

Մրցույթի արդյունքներով հաղթող ճանաչված կազմակերպության կողմից 2020 թվականի նոյեմբերին Ոստիկանության կրթահամալիրի ուսումնական կենտրոնի մասնաշենքի առաջին հարկում սկսվել է շինարարական աշխատանքների առաջին փուլը: Ներկա պահին կատարված է ընդհանուր աշխատանքների մոտ 46 տոկոսը: 2-րդ փուլը նախատեսվում է իրականացնել 2021 թվականի հունվարից մինչև փետրվար: 

Բացի այդ, կրթական միջավայրի բարեփոխման նպատակով Ոստիկանության կրթահամալիրի կողմից ձեռք են բերվել 46 համակարգիչներ, 15 պրոյեկտորներ, 15 պրոյեկցիոն էկրաններ և 25 բարձրախոսներ (դինամիկներ), որոնցով համալրվել է Ոստիկանության կրթահամալիրի լսարանային ֆոնդը:

Միաժամանակ ՀՀ արդարադատության նախարարությունն ակտիվ աշխատանք է իրականացրել միջազգային դոնոր կազմակերպությունների ու պետությունների հետ, ինչի արդյունքում արդեն իսկ ձեռք են բերվել նոր Պարեկային ծառայության վերապատրաստումների համար անհրաժեշտ նոր տեխնիական միջոցներ (ներառյալ՝ վերապատրաստումների համար անհրաժեշտ զենքեր ու այլ միջոցներ): Քննարկվում է ժամանակակից կրթական միջավայրի համար անհրաժեշտ այլ պայմանների կառուցման/գնման հնարավորությունը:   
Գործողության անվանումը.

Նոր կրթական ծրագրերը ժամանակակից մեթոդաբանությամբ դասավանդող դասախոսական կազմի համալրում /1-ին գլխի 4-րդ գործողություն/.

Կատարողական.

Համաձայն բարեփոխումների փիլիսոփայության՝ Ոստիկանությունում կրթական համարկարգի ու միջավայրի փոփոխությունը, ներառյալ՝ դասախոսական կազմի համալրումը նոր անձնակազմով, բարեփոխումների առանցքային բնութագրիչներից է: Ոստիկանության կրթահամալիրի կողմից 2020 թվականի հուլիսի 10-ին հայտարարվել է բաց մրցույթ՝ նոր Պարեկային ծառայության ստեղծման շրջանակներում ուսուցումն անցկացնող դասընթացավարների ընտրության համար: Հավակնորդների ընտրության նպատակով Ոստիկանության կրթահամալիրի պետի 2020 թվականի հուլիսի 28-ին թիվ 276-Ա հրամանով ձևավորվել է հարցազրույցի հանձնաժողով, որի կազմում ընդգրկվել են Ոստիկանության կրթահամալիրի 5 ծառայող, Ոստիկանության կադրային քաղաքականության վարչության 1 ծառայող, ՀՀ արդարադատության նախարարության 2 ներկայացուցիչ, Հայաստանում ԱՄՆ դեսպանության, ՄԱԿ-ի զարգացման ծրագրի, Հայաստանում Եվրոպական Միության պատվիրակության մեկական ներկայացուցիչներ: Հարցազրույցի հանձնաժողովի որոշմամբ դասավանդվող 25 մոդուլների համար մրցույթին մասնակցության հայտ ներկայացրած 182 հավակնորդներից ընտրվել է 145 դասընթացավար, որոնցից 72-ը քաղաքացիական անձինք են, իսկ 73-ը՝ Ոստիկանության ծառայողներ: Ոստիկանության ծառայողներից 50-ը Ոստիկանության կրթահամալիրի աշխատակիցներ են: Այս կազմում ընտրված դասընթացավարների մոտ 50%-ը ներկայացնում է այլ հաստատություններ, ինչի արդյունքում Ոստիկանության կրթահամալիրի կազմը համալրվել է նոր մակարդակի ու հմտություններով և աշխատանքի այս շուկայում մրցունակ մասնագետներով: 

Նոր կրթական ծրագրերը ժամանակակից մեթոդաբանությամբ դասավանդող դասախոսական կազմի համալրման նպատակով Ոստիկանության կրթահամալիրի վերապատրաստման կենտրոնում 2020 թվականի նոյեմբերի 30-ին մեկնարկել են նոր Պարեկային ծառայությունում պաշտոնի նշանակվելու նպատակով ուսուցման շրջանակներում տակտիկական պատրաստականության պարապմունքներին ներգրավված 25 դասընթացավարների մասնագիտական պատրաստականության դասընթացները, որոնք անցկացվելու են մինչև 2021 թվականի հունվարի 15-ը: Դասընթացներն անցկացվելու են ԱՄՆ համապատասխան գերատեսչությունների ներկայացուցիչների կողմից:  

Եվրամիությունը, ՄԱԿ-ի զարգացման ծրագրի աջակցությամբ, պատրաստակամություն է հայտնել ֆինանսավորել դասընթացավարների ներգրավման և վարձատրության հետ կապված ծախսերը, և ՀՀ արդարադատության նախարարության ու Ոստիկանության կրթահամալիրի կողմից աշխատանքներ են իրականացվել համապատասխան պայմանագրի կնքման ուղղությամբ:

Գործողության անվանումը.

Ոստիկանության ղեկավար կազմի վերապատրաստումների իրականացում /1-ին գլխի 5-րդ գործողություն/.

Կատարողական.

Ոստիկանության կրթահամալիրում մշակվել են Ոստիկանության ղեկավար կազմի վերապատրաստման ուսումնական պլանի ու առարկայական թեմատիկ պլանի նախագծերը: Մշակված նախագծերը կարծիքի են ներկայացվել տվյալ միջոցառման համակատարող հանդիսացող Ոստիկանության ստորաբաժանումներին: Ստորաբաժանումներից ստացված առաջարկությունների հիման վրա նախագծերը լրամշակվել և կարծիքի են ներկայացվել  ՀՀ արդարադատության նախարարության ներկայացուցիչներին: ՀՀ արդարադատության նախարարության ներկայացուցիչների կողմից առաջարկությունները ստանալուց և նախագծերը լրամշակելուց հետո դրանք սահմանված կարգով կներկայացվեն Ոստիկանության պետի տեղակալի և Ոստիկանության կրթահամալիրի պետի հաստատմանը:

Գործողության մասնակի կատարումը պայմանավորված է համավարակի տարածմամբ և պատերազմական իրավիճակով:
Գործողության անվանումը.

Ուսումնասիրությունների անկացում Ոստիկանության կառուցվածքային ստորաբաժանումների արդյունավետությունը պարզելու նպատակով /2-րդ գլխի 1-ին գործողություն/ և Ոստիկանության ընթացիկ գործառույթների աուդիտ /2-րդ գլխի 2-րդ գործողություն/.

Կատարողական.


Նշված գործողությունների պատշաճ և համակարգված իրականացման նպատակով Ոստիկանության նախաձեռնությամբ համակատարող հանդիսացող ՀՀ արդարադատության նախարարության ներկայացուցչի մասնակցությամբ ձևավորվել է միջգերատեսչական մասնագիտական աշխատանքային խումբ:


Աշխատանքային խմբի արդյունավետ գործունեությունը և տեղեկատվական աջակցությունն ապահովելու նպատակով Ոստիկանության կողմից ամփոփվել է 2018 թվականից ի վեր Ոստիկանության համակարգի կազմ-հաստիքային օպտիմալացման գործընթացի վերաբերյալ ողջ տեղեկությունը, ինչպես արդեն իսկ իրականացված, այնպես էլ նախատեսվող, ընդորում՝ առանձնացված, ըստ Ոստիկանության կենտրոնական ապարատի ծառայությունների և տարածքային ստորաբաժանումների: Ամփոփիչ փաստաթղթում անդրադարձ է կատարվել նաև կառուցվածքային և կազմ-հաստիքային փոփոխություններ նախատեսող այնպիսի գործընթացներին, որոնք բխում են նոր ընդունված կամ ընդունվելիք օրենսդրական ակտերից և ՀՀ վարչապետի հանձնարարականներից: 

Բացի այդ, ՀՀ արդարադատության նախարարությունը, Ոստիկանության գործընկերների հետ արդեն իսկ նախնական աշխատանքներ է իրականացրել Ոստիկանության կառուցվածքային ստորաբաժանումների ուսումնասիրության ուղղությամբ՝ այդ թվում՝ նոր ձևավորվող Ներքին գործերի նախարարության համատեքստում: Մի շարք քննարկումներ են իրականացվել, թե Ոստիկանության և թե միջազգային փորձագիտական շրջանակների հետ՝ ՀՀ պետական կառավարման համակարգի համար լավագույն կառուցվածքային մոդելի մշակման ուղղությամբ, ներգրավվել են ու առաջիկայում համատեղ աշխատանքներ են իրականացվելու ինչպես ԱՄՆ, այնպես էլ ԵՄ անդամ պետությունների փորձագետների ու համապատասխան ոստիկանական ստորաբաժանումների հետ՝ կենտրոնանալով քաղաքական մարմնից մասնագիտական ծառայության գործառութային անկախության ապահովման, ինչպես նաև գործառութային պատասխանատվության արդյունավետ մեխանիզմների ներդրման հարցերի վրա:
Գործողությունների մասնակի կատարումը պայմանավորված է համավարակի տարածմամբ և պատերազմական իրավիճակով, դրանք կիրականացվեն 2021 թվականի 1-ին կիսամյակի ընթացքում:
Գործողության անվանումը.

Նոր նախարարության ձևավորում՝ Ոստիկանության և Միգրացիայի ծառայությունների հիմքով /2-րդ գլխի 3-րդ գործողություն/.

Կատարողական.

2020 թվականի ընթացքում միջգերատեսչական մասնագիտական աշխատանքային խմբի կողմից իրականացվել են Ոստիկանության ընթացիկ գործառույթների աուդիտ և Ոստիկանության կառուցվածքային ստորաբաժանումների գործունեության արդյունավետության պարզմանն ուղղված ուսումնասիրություններ՝ Ներքին գործերի նախարարության և Ոստիկանության ապագա կառուցվածքի, դրանց հարաբերակցության և Ոստիկանության հաշվետվողականության կարգի ու սահմանների հստակեցման նպատակով, ինչպես նաև կատարվել է այս ուղղությամբ միջազգային փորձի ուսումնասիրություն:

Նոր նախարարության ձևավորման ուղղությամբ նախնական ուսումնասիրություններ է իրականացրել նաև ՀՀ արդարադատության նախարարությունը՝ միջազգային լավագույն փորձն ու առկա կառուցվածքային մոդելները հասկանալու նպատակով: Միաժամանակ ՀՀ արդարադատության նախարարության կողմից աշխատանքներ են կատարվել միջազգային փորձագետների ներգրավմամբ: 
Հարկ է նշել, որ Ոստիկանության կողմից մշակվել է նոր նախարարության ձևավորմանն ուղղված օրինագծերի փաթեթ, սակայն ՀՀ արդարադատության նախարարությունում 2020 թվականի դեկտեմբերի 30-ին տեղի ունեցած քննարկման արդյունքում, հաշվի առնելով, որ ՀՀ արդարադատության նախարարության կողմից ևս մշակվել է նման օրինագծերի փաթեթ, առաջարկվել է համատեղ լրամշակել դրանք և վերջնական համաձայնեցված տարբերակը հնարավոր սեղմ ժամկետում ներկայացնել ՀՀ վարչապետի աշխատակազմ:

Բացի այդ, Ոստիկանության աձնագրային և վիզաների վարչության ու ՀՀ տարածքային կառավարման և ենթակառուցվածքների նախարարության Միգրացիոն ծառայության հենքի վրա Ներքին գործերի նախարարության կազմում ստեղծվելիք միգրացիայի և քաղաքացիության  ծառայության ստեղծման շրջանակներում նշված ծառայությունների կողմից համատեղ գույքագրվել են երկու մարմինների կողմից ներկայում քաղաքացիներին մատուցվող ծառայությունները, երկու ոլորտների աշխատանքները կանոնակարգող իրավական ակտերը, որի հիման վրա մշակվել են նոր ծառայության կանոնադրության և կառուցվածքի նախնական տարբերակները:

Աշխատանքներ են իրականացվել նաև նոր միասնական ծառայության համար անհրաժեշտ ենթակառուցվածքների ձևավորման, ծառայության ստեղծմանն ուղղված այլ գործողությունների գույքագրման և իրականացման ուղղությամբ:
Հարկ է նշել նաև, որ ՀՀ տարածքային կառավարման և ենթակառուցվածքների նախարարության հետ անցկացված քննարկումների արդյունքներով նախապատրաստական աշխատանքներ են տարվել Ոստիկանության անձնագրային և վիզաների վարչության ու տարածքային ստորաբաժանումների աշխատակիցներին 3 շաբաթյա ժամկետով վերապատրաստելու ուղղությամբ, մշակվել է աշխատակիցների վերապատրաստման ծրագրի նախագիծ: Որոշվել է վերապատրաստում և համապատասխան թեստավորում անցնելուց հետո աշխատակիցներին տրամադրել որակավորման վկայականներ: Վերապատրաստման ընթացքում ուսուցանվելու են Ոստիկանության անձնագրային և վիզաների վարչության գործունեությունը կանոնակարգող բոլոր իրավական ակտերը, ինչպես նաև Միգրացիոն ծառայությանն առնչվող որոշ իրավական ակտեր: Գործնական դասընթացներ են անցկացվելու քաղաքացիների սպասարկման ժամանակ վերջիններիս հետ շփման որակը բարձրացնելու ուղղությամբ: Մշակվել են նաև նոր ստեղծվելիք միգրացիայի և քաղաքացիության  ծառայության կողմից իրականացվելիք գործառույթների թվայնացման մոդուլները:
Գործողության մասնակի կատարումը պայմանավորված է համավարակի տարածմամբ և պատերազմական իրավիճակով:
Գործողության անվանումը.

          «Ոստիկանության մասին» և «Ոստիկանությունում ծառայության մասին» օրենքների փոփոխություն /3-րդ գլխի 1-ին գործողություն/.

Կատարողական.

        Պարեկային ծառայության կազմավորման իրավական հիմքերի ստեղծման հետ կապված 2020 թվականի հունիսի 3-ին ընդունվել են «Ոստիկանության մասին» օրենքում լրացումներ կատարելու մասին» ՀՕ-295-Ն և «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-296-Ն օրենքները: Նշված օրենքների նախագծերը նախապատրաստվել են ՀՀ արդարադատության նախարարության կողմից, լրամշակվել Ոստիկանության առաջարկությունների հիման վրա և քննարկվել իրավասու պետական կառավարման մարմինների հետ:  

Գործողության անվանումը.

     Պարեկային ծառայության կանոնադրությունն ու կառուցվածքը հաստատելու և ծառայության գործարկման նպատակով այլ ենթաօրենսդրական ակտերի փոփոխություն, ներառյալ նոր ծառայության ընդունելության կարգի հաստատում /3-րդ գլխի 2-րդ գործողություն/.
Կատարողական.


Ոստիկանության պետի 2020 թվականի հուլիսի 20-ի թիվ 25-Լ հրամանով հաստատվել է Պարեկային ծառայության կանոնադրությունը և մշակվել կառուցվածքը:

ՀՀ վարչապետի 2018 թվականի հունիսի 11-ի «ՀՀ ոստիկանության կանոնադրությունը հաստատելու մասին» թիվ 751-Լ որոշման մեջ կատարված լրացումներով Պարեկային ծառայությունը և ծառայությանը ենթակա շարային ստորաբաժանումները նախատեսվել են Ոստիկանության կառուցվածքում:
Ընդունվել են Պարեկային ծառայության գործարկումն ապահովող և Պարեկային ծառայության ընդունելության կարգին առնչվող ՀՀ վարչապետի 2020 թվականի հունիսի 26-ի    ««Ոստիկանության մասին» օրենքում լրացումներ կատարելու մասին» և «Ոստիկանությունում ծառայության մասին» օրենքում լրացումներ և փոփոխություններ կատարելու մասին» օրենքների կիրարկումն ապահովող միջոցառումների ցանկը հաստատելու մասին» թիվ 752-Ա որոշմամբ հաստատված հավելվածով նախատեսված ենթաօրենսդրական ակտերը, բացի հավելվածի 7-րդ և 8-րդ կետերով նախատեսված՝ «Հայաստանի Հանրապետության կառավարության 2014 թվականի հուլիսի 3-ի թիվ 710-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2014 թվականի հուլիսի 3-ի թիվ 712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերից: Նշված նախագծերը 2020 թվականի դեկտեմբերի 1-ին ուղարկվել են ՀՀ արդարադատության նախարարություն՝ պետական-իրավական փորձաքննության:

Նոր ստեղծվող Պարեկային ծառայության գրավչությունն ապահովելու համար աշխատակիցների համար նախատեսվել է բավական բարձր վարձատրություն, որի նվազագույն փաստացի չափը կազմելու է շուրջ 245.000 ՀՀ դրամ: Ընդ որում, ընդունված քաղաքացիները «Ոստիկանությունում ծառայության մասին» ՀՀ օրենքի 3-րդ հոդվածի 1-ին մասի համաձայն՝ համարվում են Ոստիկանության ծառայողներ, և նրանք ուսման ողջ ժամանակահատվածում ստանալու են վարձատրություն` Հայաստանի Հանրապետությունում նվազագույն ամսական աշխատավարձի չափով՝ 68.000 ՀՀ դրամ (հաշվարկային), իսկ սովորող/վերապատրաստվող Ոստիկանության ծառայողներն ուսման ողջ ժամանակահատվածում ստանալու են ուսման նպատակով գործուղված Ոստիկանության ծառայողների համար օրենքով սահմանված աշխատավարձ:
Գործողության անվանումը.

     «Ոստիկանական գործ» մասնագիտության «Պարեկ» որակավորմամբ նախնական մասնագիտական կրթության պետական չափորոշիչի հաստատում /3-րդ գլխի 3-րդ գործողություն/.

Կատարողական.

Ոստիկանության կրթահամալիրում մշակվել է Նախնական մասնագիտական (արհեստագործական) կրթության 1032.01.4 «Ոստիկանական գործ» մասնագիտության 1032.01.02.4 «Պարեկ» որակավորման պետական կրթական չափորոշիչը հաստատելու մասին» ՀՀ կրթության, գիտության, մշակույթի և սպորտի նախարարի հրամանի նախագիծը: Չափորոշիչը մշակելիս որպես ելակետ ընդունվել են Ոստիկանության 2020-2022 թվականների բարեփոխումների հայեցակարգային դրույթները, Պարեկային ծառայության նախատեսվող գործառույթները, միջազգային փորձագետների խորհրդատվությունները, արտասահմանյան երկրների, մասնավորապես՝ ԱՄՆ-ի, Ուկրաինայի փորձի ուսումնասիրության արդյունքները, ինչպես նաև հանրային քննարկումներում ներկայացված դիտարկումներն ու ՀՀ արդարադատության նախարարության և Ոստիկանության շահագրգիռ ստորաբաժանումների առաջարկությունները: Չափորոշիչը հաստատվել է ՀՀ կրթության, գիտության, մշակույթի և սպորտի նախարարի 2020 թվականի հունիսի 19-ի թիվ 14-Ն հրամանով:  

Գործողության անվանումը.

     Պարեկային ծառայողների կրթության իրականացում /3-րդ գլխի 4-րդ գործողություն/.

Կատարողական.
Նոր Պարեկային ծառայողների ընդունելության համար իրականացված բաց մրցույթի արդյուքներով Ոստիկանության կրթահամալիրը ստացել է ավելի քան 2500 դիմում: 2020 թվականի նոյեմբերի 21-ին ավարտվել է Ոստիկանության կրթահամալիրի 2020-2021 ուսումնական տարվա պետական պատվերի շրջանակներում «Ոստիկանական գործ» մասնագիտության «Պարեկ» որակավորմամբ նախնական մասնագիտական կրթական ծրագրով դիմորդների ընդունելության և Ոստիկանության պարեկային ծառայությունում պաշտոնի նշանակվելու համար Ոստիկանության ծառայողների վերապատրաստման մրցույթի անցկացման գործընթացը կազմակերպելու և դիմորդների ընտրության մանդատային հանձնաժողով ձևավորելու մասին Ոստիկանության պետի 2020 թվականի հուլիսի 6-ին թիվ 1810-Ա հրամանի 2-րդ կետի 3-րդ ենթակետով սահմանված՝ ընդունելություն-մրցույթի ստուգումների և հարցազրույցի անցկացման ժամկետը: Ընդունող հանձնաժողովի 2020 թվականի դեկտեմբերի 7-ի թիվ 5 նիստում ամփոփվել են ընդունելություն-մրցույթի արդյունքները: Մրցույթով անցած 770 դիմորդներից 289 Ոստիկանության ծառայողներ են, իսկ 481-ը՝ քաղաքացիական անձինք: Մրցույթով անցած իգական սեռի դիմորդները 52-ն են: 

Մրցույթի արդյունքների ամփոփումից հետո, համաձայն Ոստիկանության պետի 2012 թվականի մայիսի 18-ի թիվ 8-Ն հրամանի 2-րդ հավելվածի 27-րդ կետի պահանջի, Ոստիկանության կրթահամալիրը սկսել է պայմանագրեր կնքել մրցույթով անցած քաղաքացիական անձանց հետ, իսկ Ոստիկանության կառուցվաքծային ստորաբաժանումները՝ մրցույթով անցած Ոստիկանության ծառայողների հետ: Սակայն մրցույթով անցած բոլոր 770 դիմորդների հետ հնարավոր չի եղել կնքել պայմանագրեր՝ հետևյալ պատճառներով.
1. 8 քաղաքացիական անձինք՝ ռազմական դրության իրավական ռեժիմի պահպանմամբ պայմանավորված, չեն զորացրվել,   

2. 2 քաղաքացիական անձանց մոտ ախտորոշված է եղել «COVID-19»,

3. 2 քաղաքացիական անձանց հետ կապ չհաստատելու պատճառով հնարավոր չի եղել նրանց հրավիրել պայմանագիր կնքելու,  

4. 32 Ոստիկանության ծառայողներ և 13 քաղաքացիական անձինք հրաժարվել են կնքել պայմանագիր, ինչով պայմանավորված՝ անհրաժեշտ է առաջացած թափուր մրցութային տեղերը համալրել ընդունող հանձնաժողովի 2020 թվականի դեկտեմբերի 7-ի նիստի որոշմամբ մրցույթով չանցած այլ դիմորդներով՝ ըստ միավորների:    

5. Իգական սեռի 5 դիմորդ հրաժարվել է կնքել պայմանագիր, ինչով պայմանավորված՝ անհրաժեշտ է փոփոխություն կատարել Ոստիկանության պետի համապատասխան հրամանում՝ իգական սեռի համար հատկացված թափուր մրցութային տեղերն արական սեռի դիմորդների համար հատկացնելու նպատակով: 
Բացի այդ, պայմանագիր կնքած մի շարք դիմորդներ տեղեկացրել են, որ պայմանագիր կնքելուց հետո զորակոչվել են ծառայության՝ ռազմական դրության իրավական ռեժիմի պահպանմամբ պայմանավորված: 

Ելնելով վերոգրյալից՝ 2020 թվականի ընթացքում հնարավոր չի եղել ամբողջությամբ իրականացնել մրցույթով անցած քաղաքացիական անձանց հրամանագրումն ու Ոստիկանության ծառայողների գործուղումը Ոստիկանության կրթահամալիր, հետևաբար՝ նաև սկսել ուսումնական գործընթացը: Նախատեսվել է, որ ուսումնական գործընթացը կմեկնարկի 2021 թվականի հունվարի 18-ից: 
Ոստիկանության կրթահամալիրում մշակվել են Պարեկային ծառայության կազմում գլխավոր խմբի պաշտոններում նշանակվող ծառայողների, ավագ խմբի պաշտոններից բաժնի պետի տեղակալի պաշտոնին նշանակվող ծառայողների, ենթակա ստորաբաժանում հանդիսացող Երևան քաղաքի գնդի հրամանատարի տեղակալների երկամսյա վերապատրաստման դասընթացների ուսումնական պլանների և առարկայական թեմատիկ պլանների նախագծերը: Այդ նախագծերը ներկայացվել են Ոստիկանության շահագրգիռ ստորաբաժանումներին, ինչպես նաև ՀՀ արդարադատության նախարարություն՝ կարծիքի: Նախագծերի վերաբերյալ ստացված առաջարկությունները հաշվի առնելով՝ իրականացվելու է նախագծերի լրամշակում, որից հետո դրանք ներկայացվելու են Ոստիկանության պետի կամ նրա տեղակալի հաստատմանը: Վերոնշյալ ուսումնական և առարկայական թեմատիկ պլանների հետ մեկտեղ մշակվել և կարծիքի են ներկայացվել նաև Ոստիկանության պարեկային ծառայության կադրային ապարատի և հերթապահ ծառայության ծառայողների, Պարեկային ծառայության վարչական գործունեության բաժանմունքի և հետախուզական հատուկ խմբի ծառայողների երկամսյա վերապատրաստման դասընթացների ուսումնական պլանների և առարկայական թեմատիկ պլանների նախագծերը: Նշված ծառայողների վերապատրաստումը նախատեսվում է իրականացնել 2 փուլով՝ Պարեկային ծառայության ծառայողի թեկնածուի ուսումնական գործընթացին զուգահեռ:
Գործողության անվանումը.

       Պարեկային ծառայության նյութատեխնիկական հագեցվածության ապահովում /3-րդ գլխի 5.1-րդ գործողություն/.

Կատարողական.
Համապարփակ գնահատումների ու վերլուծության արդյունքում, գնահատելով Երևանում Պարեկային ծառայության գործունեության համար անհրաժեշտ նյութատեխնիկական հենքը, մշակվել է ամբողջական ռեսուրսների ցանկ և ֆինանսական գնահատում: Այս հիմքով ինտենսիվ բանակցությունների արդյունքում ձեռք են բերվել պայմանավորվածություններ ԱՄՆ կառավարության, ԵՄ ու Համաշխարհային բանկի հետ, համաձայն որի՝ միջազգային գործընկերները լայնամասշտաբ ներգրավվածություն են ստանձնել Պարեկային ծառայության և Օպերատիվ կառավարման կենտրոնի նյութատեխնիկական բազայի ապահովման ուղղությամբ:
Պարեկային տրանսպորտային միջոցներ.  կազմվել է Պարեկային ծառայության տրանսպորտային միջոցի տեխնիկական բնութագիր-գնման ժամանակացույցը, և հայտարարվել գնման մրցույթ, որի հաղթող է ճանաչվել «Չեխ Ավտո» ՍՊԸ-ն /մոդելը՝ SKODA OCTAVIA/, որի հետ 2020 թվականի սեպտեմբերի 14-ին կնքվել է տրանսպորտային միջոցների մատակարարման պայմանագիր: Տրանսպորտային միջոցի մեկ միավորի արժեքը կազմում է 12.885.000 դրամ, որի մեջ ներառված են նաև ձերբակալվածների խցիկի, լուսաձայնային ազդանշանի, փարոսիկների, վարորդական գործիքների հավաքածուի ձեռքբերման, ինչպես նաև դրանց և մեր կողմից տրամադրվող տեխնիկական միջոցների /արագաչափ սարք, տեսախցիկ և այլն/ տեղադրումը, տրանսպորտային միջոցների գունագրաֆիկ ձևավորումը: 
Նախատեսվող 150 տրանսպորտային միջոցներից 10-ն արդեն ՀՀ-ում են, սակայն քանի որ ԱՄՆ-ից դրանցում տեղադրվող տեխնիկական միջոցները դեռևս չեն ստացվել, կահավորումը չի իրականացվել: Մնացած 140-ը՝ կմատակարարվի մինչև 2021 թվականի մարտի 31-ը:
Պարեկի զենք.  նախաձեռնվել է «GLOCK INTERNATIONAL FZE» ընկերությունից Պարեկային ծառայողների համար որպես հիմնական զենք ընտրված «GLOCK 19 Gen5» տեսակի ատրճանակների  գնման գործընթաց: Ատրճանակի մեկ միավորի նախնական արժեքը կազմելու է 225.225 դրամ: Նախատեսված 800 հատ «GLOCK 19 Gen5/Fs» հրազենների 50 հատի ձեռքբերման նպատակով պայմանագիրը ՀՀ արդարադատության նախարարության միջոցով ուղարկվել է «GLOCK INTERNATIONAL FZE» ընկերությանը՝ կնքման համար, իսկ 750 հրազենները 2021 թվականի գնումների միասնական անվանացանկում ներառելու նպատակով ուղարկվել է ՀՀ ֆինանսների նախարարություն: 
Պարեկի զենքի փամփուշտներ. նոր ձևավորվող Պարեկային ծառայության համար նախատեսված 9x19մմ տրամաչափի թվով 60.000 հատ փամփուշտների ձեռքբերման համար կնքվել է պայմանագիր՝ մատակարարման ժամկետը մինչև 2021 թվականի փետրվարի 28-ը:
Պարեկային ծառայության անձնական և Պարեկային տրանսպորտային միջոցների տեխնիկական հագեցվածության ու ռադիոկապի համակարգերի, ինչպես նաև Պարեկի հանդերձանքի ու սպառազինային միջոցների /բացառությամբ զենքի/ ձեռքբերման գործընթացը նախատեսվում է իրականացնել ԱՄՆ գործընկերների աջակցությամբ: 
Այս համատեքստում՝
Պարեկային ծառայության անձնական և պարեկային տրանսպորտային միջոցների տեխնիկական հագեցվածություն. նշված տեխնիկական միջոցների՝ Պարեկի դյուրակիր համակարգիչ, ՊԾ մեքենայի հաշվառման համարանիշ կարդացող տեսախցիկ, թերմոտպիչ և այլն, ԱՄՆ գործընկերների կողմից ձեռքբերման գործընթացը մեկնարկել է, ձեռքբերման մրցույթներն արդեն ավարտական փուլում են և շուտով կմեկնարկի դրանց գնման և ՀՀ ուղարկելու գործընթացը: 
Պարեկի սպառազինություն. սպառազինային միջոցների մի մասն ԱՄՆ գործընկերների կողմից ձեռք է բերվել և արդեն ՀՀ-ում է, մնացած մասի ձեռքբերման գործընթացն ԱՄՆ գործընկերների կողմից մեկնարկել է, ձեռքբերման մրցույթներն արդեն ավարտական փուլում են և շուտով կմեկնարկի դրանց գնման և ՀՀ ուղարկելու գործընթացը: 
Պարեկի հանդերձանք. ԱՄՆ գործընկերների կողմից իրականացվող Պարեկների թեկնածուների հանդերձանքի գնման գործընթացն արդեն ավարտվել է, նախատեսվող թվով 800 լրակազմ արդեն ՀՀ-ում է: ՀՀ արդարադատության նախարարությունից ստացվել է Պարեկի հիմնական համազգեստի տեխնիկական առաջադրանքը, որը Ոստիկանության հետ վերջնական համաձայնեցվել է և ներկայացվել ԱՄՆ գործընկերներին՝ գնման գործընթաց մեկնարկելու համար:
Ռադիոկապ. տեխնիկական բնութագրերը քննարկվում են վրացի փորձագետի հետ՝ Ոստիկանությանը հատկացված հաճախային տիրույթի հետ համադրելի ռադիոկապի միջոցներ ձեռքբերելու ուղղությամբ: Ռադիոկապի միջոցների ձեռքբերման գործընթացը նույնպես իրականացվելու է ԱՄՆ գործընկերների աջակցությամբ:
Միաժամանակ ԱՄՆ կառավարությունը հանձնառու է իրականացնել այլ անհրաժեշտ նյութատեխնիկական միջոցների ձեռքբերում, որոնք անհրաժեշտ են Պարեկային ծառայության անխափան գործունեության համար:
Զուգահեռ քննարկումների արդյունքում ԵՄ կողմից հանձնառություն է ստացվել ներգրավվել 2021 թվականի գնումների գործընթացում, ինչի համար համապատասխան առաջնայնությունները պետք է ներկայացվեն, ըստ Պարեկային ծառայության փուլային գործարկման տրամաբանության:
Բացի այդ, կազմվել են համապատասխան տեխնիկական բնութագրեր և հայտարարվել է Պարեկային ծառայության խորհրդանիշի /լոգոյի/ և Պարեկային տրանսպորտային միջոցների գունագրաֆավորում դիզայներական խորհրդատվական ծառայություններ գնելու մրցույթ: 2020 թվականի հոկտեմբերի 20-ին հաղթող ճանաչված Ցոլակ Գևորգյան ա/ձ-ի հետ 98.000 դրամ արժեքով կնքվել է պայմանագիր: Ֆինանսական համաձայնագիրն արդեն կնքվել է, շահող կազմակերպության կողմից ծառայության մատուցման հետ կապված աշխատանքներն ընթացքի մեջ են:

Պարեկային ծառայության նյութատեխնիկական հագեցվածության ապահովման նպատակով կատարվել են նախնական հաշվարկներ, իսկ գույքի նախագծման և կահավորման աշխատանքները կիրականացվեն շինարարական և վերանորոգման աշխատանքների ավարտից հետո: 
Գործողության անվանումը.

        Պարեկային ծառայության շենքային պայմանների ապահովում /3-րդ գլխի 5.2-րդ գործողություն/.

Կատարողական.
Պարեկային ծառայության և Օպերատիվ կառավարման կենտրոնի համար շենքային պայմանների ընտրության և դրանց տեղակայման ուղղությամբ 2020 թվականի մարտից իրականացվել են համապարփակ ու ներառական գնահատողական աշխատանքներ՝ ուսումնասիրելու բոլոր հնարավոր տարբերակները, որոնք կարող էին գործնականում կիրառելի լինել Պարեկային ծառայության և Օպերատիվ կառավարման կենտրոնի համար:

Նոր ձևավորվող Պարեկային ծառայության և Օպերատիվ կառավարման կենտրոնի վարչական շենքերը նախատեսվում է տեղակայել Երևան քաղաքի վարչության պարեկապահակետային ծառայության գնդի տարածքում (հասցե՝ ք. Երևան, Էրեբունի համայնք, Խորենացի 158): 
Նախատեսվում է կապիտալ հիմնանորոգել-վերակառուցել մոտ 3450ք/մ աշխատանքային տարածք, որից՝

· 500 ք/մ Օպերատիվ կառավարման կենտրոնի համար նախատեսված տարածք  (500ք/մ*360$=180.000),
· 2950 ք/մ Պարեկային ծառայության Երևան քաղաքի գնդի համար նախատեսված տարածք (2950ք/մ*360$=1.062.000):
Նախատեսվում է կառուցել մոտ 4263 ք/մ շինություն (վարչական շենք, կայանատեղի), որից՝

· 3500 ք/մ մակերեսով հողատարածքի վրա գործող ավտոտնակներն ապամոնտաժել և փոխարենը վերակառուցել մեկ հարկանի հովհար՝ մեքենաների կայանման համար, մետաղական կառուցվածքով (կոնստրուկցիայով), համաձայն ՀՀ քաղաքաշինության նախարարի  2009 թվականի  ապրիլի 3-ի թիվ 35-Ն հրամանի՝ 1 խ/մ հաշվով խոշորացված արժեքը կկազմի 20.300 ՀՀ դրամ (3500ք/մ*4-4.5մետր բարձր.=14.000խ/մ), (14.000խ/մ*20.300ՀՀ դրամ=284.200.000ՀՀ դրամ), 
· 381.5 ք/մ Պարեկային ծառայության վարչական մասի համար նախատեսված շինություն, շենքը ենթակա է ապամոնտաժման (համաձայն սեյսմիկ եզրակացության), նախատեսվում է ապամոնտաժված շինության տարածքում երկհարկանի նոր շինության կառուցում՝ նշված ք/մ-ի հողատարածքի չափով, հնարավորության դեպքում ավել ք/մ (381.5*2հարկ=763ք/մ*272.900=208.222.700), խոշորացված արժեքը որոշված է համաձայն ՀՀ քաղաքաշինության նախարարի  2009 թվականի ապրիլի 3-ի թիվ 35-Ն հրամանի՝ 1ք/մ համար սահմանելով  272.900ՀՀ դրամ: 
Համաձայն ՀՀ կառավարության որոշման նախագծի ֆինանսական գնահատականի՝ շենքերի և շինությունների հիմնանորոգման համար  նախատեսվել է 360 ԱՄՆ դոլար՝ 1 ք/մ․ հաշվով, իսկ կապիտալ շինարարության համար հիմք է հանդիսացել ՀՀ քաղաքաշինության նախարարի 2009 թվականի ապրիլի 3-ի թիվ 35-Ն հրամանը, ըստ որի՝ շինարարության մոտավոր խոշորացված ընդհանուր արժեքը կկազմի 1.088.582.700 ՀՀ դրամ ± 15% 163.287.400 ՀՀ դրամ (նախատեսվում է նաև բարեկարգում, իսկ փոխարժեքը ընդունելով 1 ԱՄՆ դոլլարը = 480 ՀՀ դրամ, միջինացված):
 Համաձայն ՀՀ քաղաքաշինության նախարարի 2008 թվականի փետրվարի 15-ի թիվ 19-Ն հրամանի՝ նախագծանախահաշվային փաստաթղթերի ձեռքբերման գումարը խոշորացված արժեքի նկատմամբ կիրառվել է 3%, որը կազմում է 32.657.400 ՀՀ դրամ:
Համաձայն ՀՀ քաղաքաշինության նախարարի 2008 թվականի հունիսի 16-ի թիվ 41-Ն հրամանի՝ նախագծանախահաշվային փաստաթղթերի պարտադիր փորձաքննության նորմատիվային (կողմնորոշիչ) արժեքը որոշվել է 1.632.800 ՀՀ դրամ՝ նախագծանախահաշվային փաստաթղթի ձեռքբերման գումարի նկատմամբ կիրառելով 5%: 
	Ծրագրի գործառնական դասակարգիչ
	Գնման առարկա
	ԳՄԱ կոդ
	Գնման ձև
	Գին
	Չափման միավոր

	5134
	ՀՀ ոստիկանության՝ ք. Երևան, Էրեբունի համայնք, Խորենացի 158 հասցեում տեղակայված շենք-շինությունների կապիտալ վերանորոգում (վերակառուցում) 
	71241200
	ԳՀ
	32.657.400
	դրամ

	4235
	Շինարարական նախագծման հետ կապված խորհրդատվական ծառայություններ
	71311180
	ԳՀ
	1.632.800
	դրամ

	Ընդամենը
	34.290.200 ՀՀ դրամ


Ծանուցում՝

Հաշվարկներն իրականացված են մոտավոր՝ կառուցվածքների և շինարարական աշխատանքների տեսակների խոշորացված ցուցանիշներով, ստույգ չափը պարզ կլինի լիցենզավորված կազմակերպության կողմից տրամադրված նախագծանախահաշվային փաստաթղթերի առկայության դեպքում: 

2020 թվականի ընթացքում իրականացվել է շենք-շինությունների սեյսմիկ վիճակի հետազոտության վերաբերյալ գնման գործընթաց: «Սեյսմանախագիծ» ՍՊ ընկերության հետ կնքվել է ՀՀ Ո ԳՀԾՁԲ-ՍԵՅՍՄԻԿ-2020/ՈՍ-2 ծածկագրով պետության կարիքների համար ծառայությունների մատուցման պետական գնման պայմանագիր՝ 1.100.000 ՀՀ դրամ նախահաշվային արժեքով, ծառայությունն ամբողջությամբ մատուցվել է: Համաձայն «Գնումների մասին» ՀՀ օրենքի 15-րդ հոդվածի 6-րդ մասի՝ (պայմանով) Ոստիկանության կողմից ներկայացրած հայտի հիման վրա ՀՀ քաղաքաշինության կոմիտեի կողմից 2020 թվականի օգոստոսի 3-ին իրականացվել է նախագծանախահաշվային փաստաթղթերի ձեռքբերման-գնման գործընթացը, արդյունքներն ամփոփվել են, շահող կազմակերպություն է ճանաչվել «Համաշին նախագիծ» ՍՊԸ-ն`  ՀՀ ՔԿ-ԳՀԽԾՁԲ-20/18 ծածկագրով, 30.900.000 ՀՀ դրամ պայմանագրային արժեքով։ Ֆինանսական միջոցի հատկացումից հետո կիրականացվեն նախագծանախահաշվային փաստաթղթերի կազմման աշխատանքները, որոնց վերաբերյալ 2020 թվականի դեկտեմբերի 15-ին հայտ է ներկայացվել ՀՀ քաղաքաշինության կոմիտե՝ համաձայնագիր կնքելու նպատակով, աշխատանքների կատարման  ժամկետը, համաձայն գնման ժամանակացույցի՝ սահմանվել է 60 օրացուցային օր: Նախագծանախահաշվային փաստաթղթերի կազմման արդյունքը պարզ կլինի նախնական 2021 թվականի փետրվար ամսին, որից հետո կիրականացվի շինարարական աշխատանքների գնման գործընթացը:
Առաջնային կարգով կիրականացվի Օպերատիվ կառավարման կենտրոնի շենքի շինարարությունը, իսկ Պարեկային ծառայությունը նախնական կտեղակայվի Ճանապարհային ոստիկանության 1-ին սպայական գումարտակի վարչական շենքում՝ մինչև շինարարական աշխատանքների վերջնական ավարտ:
Գործողության անվանումը.

     Առկա ՏՏ համակարգերի ու անհրաժետ ցանցերի աուդիտ /3-րդ գլխի 6-րդ գործողություն/.

Կատարողական.

Հաշվի առնելով, որ մինչ օրս ՀՀ պետական գերատեսչություններից ոչ ոք չունի նմանատիպ աուդիտի անցկացման փորձ՝ Ոստիկանությունը 2020 թվականի հուլիսի 31-ի թիվ 1/24/31946-20 գրությամբ դիմել է ՀՀ կառավարությունում ՏՏ ոլորտը համակարգող փոխվարչապետ Տիգրան Ավինյանի գրասենյակ՝ աուդիտի քաղաքականության, ներգրավվող տեխնիկական և իրավաբանական գիտելիքներով մասնագետների նկատմամբ պահանջների հստակեցման և հետագա գործընթացը կազմակերպելու նպատակով համապատասխան մարմինների ու կազմակերպությունների հետ քննարկումներ անցկացնելու համար։ ՀՀ բարձր տեխնոլոգիական արդյունաբերության նախարարության կողմից ՀՀ փոխվարչապետի գրասենյակ է ներկայացվել նախարարության թվայնացման վարչության համապատասխան մասնագետների թեկնածուներ՝ Ոստիկանությունում առկա ՏՏ համակարգերի և ցանցերի աուդիտ իրականցնելու համար: 

Գործողության մասնակի կատարումը պայմանավորված է համավարակի տարածմամբ և պատերազմական իրավիճակով:
Գործողության անվանումը.

     Օպերատիվ կառավարման կենտրոնի փուլային ներդրում /3-րդ գլխի 7-րդ գործողություն/.

Կատարողական.

Ոստիկանության պետի 2020 թվականի հուլիսի 20-ի թիվ 26-Լ հրամանով հաստատվել է Օպերատիվ կառավարման կենտրոնի կանոնադրությունը և մշավել կառուցվածքը:
ՀՀ վարչապետի 2018 թվականի հունիսի 11-ի «ՀՀ ոստիկանության կանոնադրությունը հաստատելու մասին» թիվ 751-Լ որոշման մեջ կատարված լրացումներով Օպերատիվ կառավարման կենտրոնը նախատեսվել է Ոստիկանության կառուցվածքում:

Համաշխարհային բանկի կողմից ֆինանսավորվող Հայաստան-Պետական հատվածի արդիականացման երրորդ ծրագրով (ՊՀԱԾ 3) նախատեսված «Ոստիկանության համար օպերատիվ կառավարման պիլոտային համակարգերի (մարզերում) մատակարարման և տեղադրման» ծրագրի իրականացման շրջանակներում վարչության կողմից մշակված տեխնիկական բնութագրով Ոստիկանությունը ՀՀ վարչապետի աշխատակազմի հետ համատեղ 2019 թվականի օգոստոսի 16-ին կնքել է պայմանագիր (376,911,600 ՀՀ դրամ՝ ներառյալ ԱԱՀ, որից 157,500,000 ՀՀ դրամը ծրագրային ապահովման մշակման համար, իսկ 156,593,000 ՀՀ դրամը՝ սերվերներ, համակարգչային տեխնիկա, սարքեր և սարքավորումներ) կապալառու կազմակերպությունների հետ, որով նախատեսվում էր 1 տարվա ընթացքում նախագծել և Ոստիկանությունում ներդնել Օպերատիվ կառավարման կենտրոններ (ՕԿԿ) Երևան, Գյումրի և Վանաձոր քաղաքներում, որոնցից Երևանում ստեղծվողն ունենալու է հանրապետական նշանակություն։ 

Օպերատիվ կառավարման կենտրոնի զանգերի կենտրոնի օպերատորների և հերթապահների, Պարեկային կարգախմբերի և տարածքային ստորաբաժանումների հերթապահ մասերի հերթապահների ծրագրային աշխատանքային ձևաչափերը մշակված են և կարգաբերված Ոստիկանության կենտրոնական հանգույցի սերվերային հարթակում։
Նշված պայմանագրի շրջանակներում 2020 թվականին Օպերատիվ կառավարման կենտրոնի ավտոմատացված տեղեկատվական համակարգի ընդլայնման շրջանակներում իրականացվել են հետևյալ աշխատանքները՝

1. Ընդլայնվել է  ծրագրային ապահովման գործառույթների տիրույթը և հնարավորությունները.
· Պարեկային կարգախմբերի ծրագրային ձևաչափում ավելացվել է հանցագործությունների մասին բանավոր հաղորդում ընդունելու և քաղաքացիներին բերման ենթարկելու մոդուլ,
· Պարեկային կարգախմբերի և տարածքային ստորաբաժանման հերթապահ մասերի հերթափոխների ավագների ծրագրային ձևաչափերում ավելացվել է անձի և անձը հաստատող փաստաթղթերի նույնականացման մոդուլ,
· տարածքային ստորաբաժանման համար մշակվել է ծրագրային փաթեթ, որն իր մեջ ներառում է ՀՀ կառավարության 2017 թվականի նոկեմբերի 23-ի թիվ 1495-Ն որոշումով սահմանվող հանցագործությունների, վարչական իրավախախտումների, պատահարների վերաբերյալ հաղորդումներն ընդունելու, գրանցելու, հաշվառելու և դրանց ընթացք տալու գործառույթների ողջ փաթեթը, ինչպես նաև «ՀՀ քրեական դատավարության» նոր օրենսգրքի նախագծով նախատեսված գործառույթները,
· օգտատերերի կառավարման համակարգը փոխկապակցվել է Ոստիկանության «Կադրեր» համակարգի հետ,
· անձի և անձը հաստատող փաստաթղթերի նույնականացման համակարգը փոխկապակցվել է սահմանային էլեկտրոնային կառավարման տեղեկատվական համակարգի և «Axxonsoft Intellect Face» հետ։ 

2. Պետք է կատարվի նոր Պարեկային ծառայության ավտոտրանսպորտային միջոցներում նախատեսված տեխնիկական սարքավորումների ծրագրերի  համակցում ծրագրային մոդուլների հետ: 

3. Ավելացվել է Երևան քաղաքի փողոցներում պետհամարանիշ կարդացող տեսախցիկների քանակը (48 հատ)՝ իր համապատասխան ծրագրային ապահովմամբ և սերվերներով (6 հատ)։

4. Ավտոմատացված տեղեկատվական համակարգի անվտանգության, ցանցի արագագործության և անընդհատության ապահովման նպատակով Ոստիկանության կենտրոնական հանգույցում տեղադրվել է ցանցային անվտանգության և կոմուտացիոն հայելային համակարգեր (2 հատ հանգույցում)։

5. Պարեկային կարգախմբերի և Օպերատիվ կառավարման կենտրոնի բնականոն աշխատանքն ապահովելու նպատակով Ոստիկանության կենտրոնական հանգույցում տեղադրվում է էլեկտրոսնուցման գեներատոր (40ԿՎտ) և անխափան սնուցման համակարգ (40ԿՎտ)։

6. Պարեկային ծառայությունում ավտոմատացված տեղեկատվական համակարգով կարգախմբերի կազմակերպման, երթուղիների պլանավորման, մոնիթորինգի և այլ աշխատանքների անընդհատության ապահովման նպատակով Պարեկային գնդի պահեստ է հանձնվել էլեկտրոսնուցման գեներատորներ (240ԿՎտ, 40ԿՎտ)։
Երևան քաղաքում Օպերատիվ կառավարման կենտրոնի ներդրման համար անհրաժեշտ տեխնիկական միջոցների մեծ մասը Համաշխարհային բանկի աջակցությամբ արդեն իսկ ձեռք է բերվել և պահեստավորվել, մնացած մասի ձեռքբերման գործընթացն ընթացքի մեջ է: 
Բացի այդ, Օպերատիվ կառավարման կենտրոնի շենքի նախագծման շինարարական աշխատանքների կազմակերպման համար տրվել են տարածքներում կապի ենթակառուցվածքների նախագծման տեխնիկական պահանջները։
Գործողության մասնակի կատարումը պայմանավորված է համավարակի տարածմամբ և պատերազմական իրավիճակով:
Գործողության անվանումը.

     Օպերատիվ կառավարման կենտրոնի աշխատակազմի վերապատրաստում /3-րդ գլխի   9-րդ գործողություն/.

Կատարողական.

Օպերատիվ կառավարման կենտրոնի մասնագիտական անձնակազմի (օպերատորներ, դիսպետչերներ, հոգեբաններ, վերլուծաբաններ) պատրաստման նպատակով համագործակցություն է իրականացվում ՀՀ արտակարգ իրավիճակների նախարարության ճգնաժամային կառավարման պետական ակադեմիայի հետ։ Վերապատրաստման ծրագրերի կազմման նպատակով Ոստիկանության շտաբի, կրթահամալիրի, ԿՏՏՎ-ի և ՀՀ արդարադատության նախարարության ծառայողներից ձևավորվել է աշխատանքային խումբ, որի կազմում ընդգրկված են նաև ՀՀ արտակարգ իրավիճակների նախարարության ներկայացուցիչներ և միջազգային մասնագետներ: Մշակվել են մեկամսյա տարբերակված վերապատրաստման ծրագրեր, որոնց իրականացումը նախատեսվում է մինչև 2021 թվականի 1-ին եռամսյակ։ 

Գործողության անվանումը.

     Ոստիկանության զորքերի՝ իրենց վերապահված գործառույթների իրականացման համար ծառայողների թվաքանակի աուդիտ /4-րդ գլխի 2-րդ գործողություն/.

Կատարողական.


Նշված գործողության պատշաճ և համակարգված իրականացման նպատակով Ոստիկանության նախաձեռնությամբ համակատարող հանդիսացող ՀՀ արդարադատության և պաշտպանության նախարարությունների ներկայացուցչների մասնակցությամբ ձևավորվել է միջգերատեսչական մասնագիտական աշխատանքային խումբ:


Աշխատանքային խմբի արդյունավետ գործունեությունը և տեղեկատվական աջակցությունն ապահովելու նպատակով Ոստիկանության կողմից, ըստ առանձին զորամասերի, վեր են հանվել Ոստիկանության զորքերի կառուցվածքը և թվաքանակը՝ (ներառյալ քաղ. աշխատանք կատարող և տեխ. սպասարկում իրականացնող անձինք), Ոստիկանության զորքերի ստորաբաժանումների զինվորական հաստիքների թվաքանակը և դրանց համալրվածությունը 5-ամյա կտրվածքով՝ 2016-2020 թվականներ, Ոստիկանության զորքերի գործառույթները, ինչպես նաև,  ըստ առանձին զորամասերի, վերլուծվել են հասարակական կարգի պահպանության և հասարակական անվտանգության ապահովման ծառայություններում ներգրավված և ՀՀ պետական սահմանների պահպանությանը մասնակցած (նախքան պատերազմը) Ոստիկանության զորքերի ծառայողների թվաքանակը՝ 5-ամյա կտրվածքով:
Ոստիկանության զորքերի առջև դրվող խնդիրների լուծման նպատակով ծառայողների անհրաժեշտ թվաքանակի վերաբերյալ հստակ պատկերացում կազմելու համար ՀՀ արդարադատության նախարարությունը ևս որոշակի նախնական աշխատանք է իրականացրել միջազգային փորձի ուսումնասիրության ու փորձագետների դիտարկումները հստակեցնելու ուղղությամբ՝ համեմատականներ տանելով այլ պետություններում համապատասխան ստորաբաժանումների գործառույթների, ծանրաբեռնվածության ու ծառայողների քանակի միջև:
Գործողության մասնակի կատարումը պայմանավորված է համավարակի տարածմամբ և պատերազմական իրավիճակով, դրանք կիրականացվեն 2021 թվականի 1-ին կիսամյակի ընթացքում:
Գործողության անվանումը.

  Հաղորդակցության արշավներ՝ ուղղված ՀՀ ոստիկանության միջազգային իմիջի ու նոր Ոստիկանության կերպարի բարձրացմանը /7-րդ գլխի 1-ին գործողություն/.

Կատարողական.

      Հաշվետու ժամանակահատվածում (նախքան պատերազմական գործողությունները) Ոստիկանության ղեկավարությունը ՀՀ արդարադատության նախարարության, ՀՀ Ազգային ժողովի և քաղաքացիական հասարակության ներկայացուցիչների հետ համատեղ, մասնակցել է Ոստիկանության բարեփոխումների ռազմավարությանը վերաբերող մի շարք հանրային քննարկումների և տարբեր ԶԼՄ-ներով հեռարձակված հարցազրույցների, որոնց ընթացքում հանրությանը տեղեկություններ են ներկայացվել նոր Ոստիկանության տեսլականի վերաբերյալ, որի նպատակը ժամանակակից մարտահրավերներին դիմակայող, մասնագիտացված ու տեխնիկապես հագեցած, բարեվարք և հարգանքի արժանի Ոստիկանության ու ժողովրդավարական իրավակարգին բնորոշ նոր ոստիկանի կերպարի ստեղծումն է: 
Միաժամանակ, հանրությանը տեղեկություններ են ներկայացվել Ոստիկանության բարեփոխումների ռազմավարության հիմնական ուղղությունների վերաբերյալ, այն է՝
- Ոստիկանության կառուցվածքային փոփոխություններ և գործառույթների հստակեցում, Ներքին գործերի նախարարության ստեղծում.

- Պարեկային ծառայության և Օպերատիվ կառավարման կենտրոնի ստեղծում. 

- Քրեական ոստիկանության զարգացում.

- Համայնքային ոստիկանության վերաիմաստավորում. 
- Ոստիկանության զորքերի ապառազմականացում և հասարակական կարգի պահպանություն. 
- Ոստիկանության գործունեության թափանցիկություն և հանրային հաշվետվողականություն:
Ակտիվ ներգրավվածություն է արձանագրվել միջազգային հանրության ու քաղաքացիական հասարակության ներկայացուցիչների կողմից՝ թե՛ բարեփոխումների ընթացքին մասնակցելու, թե՛ հնարավոր աջակցության տրամադրման համատեքստում:

Միաժամանակ, ԱՄՆ կառավարության օժանդակությամբ մասնագիտացված կազմակերպության ներգրավմամբ ակտիվ հաղորդակցության արշավներ են իրականացվել Պարեկային ծառայության համար դիմորդների ներգրավման, մրցութային փուլերի վերաբերյալ տեղեկատվության տարածման և ընդհանուր բարեփոխումների վերաբերյալ իրազեկության բարձրացման նպատակով, որոնց շարունակակությունն ապահովելու է մինչև Պարեկային ծառայության մեկնարկը Երևանում: Միաժամանակ մշակվել ու վերջնականացվել է հաղորդակցության նյութերի ու բարեփոխումների վերաբերյալ տեղեկատվական փաթեթի ծավալուն կազմ՝ ներառելով ինչպես անիմացիոն վիդեո հոլովակներ, այնպես էլ փաստերի հիման վրա կազմված պատմողական նյութեր՝ վիդեոների ու գրավոր տեքստերի ձևաչափով: 
Ոստիկանության կայքում տեղադրվել են Ոստիկանության բարեփոխումների ռազմավարության գործողությունների ծրագիրը (2020-2022թթ.) և Ոստիկանության բարեփոխումների ռազմավարության և դրանից բխող 2020-2022թթ. գործողությունների ծրագրով 2020 թվականի 1-ին կիսամյակի ընթացքում իրականացված աշխատանքների վերաբերյալ հաշվետվությունը:
Միևնույն ժամանակ, Ոստիկանությունում կայացած մի շարք միջազգային հանդիպումների ընթացքում միջազգային գործընկերներին մանրամասն ներկայացվել են Ոստիկանությունում ընթացող բարեփոխումները և պայմանավորվածություն է ձեռք բերվել հետագա համագործակցության վերաբերյալ:

Գործողության անվանումը.
       Եվրոպոլի և Եվրոջասթի հետ համագործակցության ակտիվացում /7-րդ գլխի 2-րդ գործողություն/. 

Կատարողական.
Եվրոպոլ. 2020 թվականի ընթացքում շարունակվել են աշխատանքները Եվրոպոլի գրասենյակի հետ՝ նշանակված կոնտակտային անձանց միջոցով՝ ուղղված «Եվրոպական միության իրավապահ մարմինների հետ համագործակցության գործակալության միջև համագործակցության հաստատման վերաբերյալ» աշխատանքային համաձայնագրի նախագծի մշակմանը և ստորագրմանը: Արդյունքում՝ շահագրգիռ գերատեսչությունների առաջարկությունների հիման վրա լրամշակված նախագիծը ՀՀ ԱԳՆ միջոցով փոխանցվել է եվրոպական կողմին: Սեպտեմբերի 28-ին Ոստիկանության, ՀՀ արդարադատության, ՀՀ արտաքին գործերի նախարարության և Եվրոպոլի ներկայացուցիչների մասնակցությամբ հեռավար եղանակով կազմակերպվել է նախագծի վերաբերյալ քննարկում։ Եվրոպոլի ներկայացուցիչները ներկայացրել են համաձայնագրի կնքման դեպքում կողմերի պարտավորությունները։ Պայմանավորվածություն է ձեռք բերվել եվրոպացի գործընկերների համար հարմար ժամանակահատվածում հեռավար եղանակով ամփոփել համաձայնագիրը և նախապատրաստել այն ստորագրման։
Եվրոջասթ. ՀՀ արդարադատության նախարարության ներգրավմամբ 2020 թվականի հունվարից ակտիվ բանակցություններ ու քննարկումներ են մեկնարկել Եվրոջասթի հետ, ինչի ընթացքում թիրախավորվել է Հայաստան՝ Եվրոջասթի անդամակցող պետությունների ցանկում ներառելու հնարավորությունը: Քննարկումները Եվրոջասթի հետ հաջողությամբ են ընթացել և շնորհիվ նաև ՀՀ արտաքին գործերի նախարարության դիվանագիտական ակտիվ աշխատանքի՝ Հայաստանը Եվրոպական հանձնաժողովի որոշմամբ ընդգրկվել է Եվրոջասթի համար «առաջնահերթ երկրների» ցանկում, ինչը նշանակում է, որ առաջիկայում սկսվելու են համագործակցության համաձայնագրի բանակությունները։ Զուգահեռաբար, Եվրոջասթում ակտիվացվել է քրեական գործերով իրավական օգնության հարցումների թիվն ու որակը, ինչը ևս կարևոր նախապայման է համաձայնագրի բանակցությունները սկսելու համաձայնություն տալու համար։ 
Գործողության մասնակի կատարումը պայմանավորված է համավարակի տարածմամբ և պատերազմական իրավիճակով:
Գործողության անվանումը.
       Ապահովել միջազգային գործընկերների ներգրավումը բարեփոխումների գործընթացում /7-րդ գլխի 3-րդ գործողություն/.

Կատարողական.
Ոստիկանություն բարեփոխումների գործընթացն ի սկզբանե ձևավորվել է որպես ներառական ու թափանցիկ՝ ներգրավելով բոլոր հնարավոր միջազգային գործընկերներին:

Այս նպատակով ձևավորվել են միջազգային կազմակերպությունների ու գործընկերների հետ աշխատանքի ու նրանց ներգրավման համակարգման հստակ մեխանիզմներ՝ ջանքերի կրկնություններից խուսափելու և ամբողջ ներգրավումը քարտեզագրելու ու հստակ համակարգելու նպատակով:

Միաժամանակ ակտիվ բանակցությունների արդյունքում ոլորտում առկա է միջազգային լայն ներգրավվածություն, մասնավորապես՝ Ամերիկայի Միացյալ Նահանգներ/ Թմրամիջոցների դեմ պայքարի և իրավապահ համագործակցության գրասենյակ, Եվրոպական Միություն, ՄԱԿ-ի զարգացման ծրագիր, Համաշխարհային բանկ, Եվրոպայում համագործակցության և անվտանգության կազմակերպություն, ՄԱԿ Միջազգային զարգացման գրասենյակ և այլն, որոնք տրամադրում եմ թե՛ խորհրդատվական աջակցություն, թե՛ նյութատեխնիկական օժանդակություն:   
Հաշվետու ժամանակահատվածում Ոստիկանությունում իրականացվող բարեփոխումների շրջանակներում՝ 

Հուլիսի 21-ին Ոստիկանության պետը տեսակապի միջոցով հանդիպում է ունեցել ՀՀ-ում Եվրամիության դեսպան Անդրեա Վիկտորինի հետ, որի ընթացքում Անդրեա Վիկտորինն անդրադարձել է ԵՄ-Ոստիկանություն համագործակցությանը, խոսել Եվրոպական Միության ԹԱՅԵՔՍ և Արևելյան գործընկերության ծրագրերի շրջանակներում արդյունավետ համագործակցության մասին, ինչպես նաև ներկայացրել նախատեսվող ծրագրերը։ Քննարկվել են նաև Եվրոպոլի հետ համագործակցություն ձևավորելու ուղղությամբ տարվող աշխատանքները և փոխադարձ հետաքրքրություն ներկայացնող մի շարք հարցեր ևս:
Սեպտեմբերի 18-ին Ոստիկանությունում կայացել է հանդիպում Ոստիկանության պետի և ՀՀ-ում Ռուսաստանի Դաշնության արտակարգ և լիազոր դեսպան Սերգեյ Կոպիրկինի միջև, որի ընթացքում ներկայացվել են Ոստիկանությունում ընթացող բարեփոխումների մանրամասներ, քննարկվել Ոստիկանության և ՌԴ ՆԳՆ միջև հետագա համագործակցության խորացման հետ կապված հարցեր:
Հուլիսի 8-ին և սեպտեմբերի 25-ին տեղի են ունեցել հեռավար քննարկումներ ՀՀ արդարադատության նախարարության, Ոստիկանության, ԵԱՀԿ, ԵՄ և ՄԱԿ-ի ներկայացուցիչների հետ, որի ընթացքում քննարկվել է ՄԱԿ-ի զարգացման ծրագրի հետ համատեղ ԵԱՀԿ-ի կողմից հնարավոր աջակցությունը՝ Ոստիկանությունում ընթացող բարեփոխումներին։ Մասնավորապես, ներկայացվել է Ոստիկանության հանդեպ վստահության վերաբերյալ հանրային հարցում իրականացնելու գործում կատարված աշխատանքները, որն անցկացնելու է IMR կազմակերպությունը։ Հարցումը նախատեսված է իրականացնել 2021 թվականի ընթացքում: Հիշյալ գործընթացը համակարգվում է ՀՀ արտաքին գործերի նախարարության կողմից:
Մի շարք հեռավար հանդիպումներ են տեղի ունեցել ԵԱՀԿ ժողովրդավարական հաստատությունների և Մարդու իրավունքների գրասենյակի ներկայացուցիչների հետ, որի ընթացքում քննարկվել է «Իրավապահ մարմինների համար նախատեսված ծրագրի շրջանակներում ատելության հողի վրա կատարված հանցագործությունների վերաբերյալ դասընթացի» մասին փոխըմբռնման հուշագրի նախագիծը, կատարվել են երկկողմ պարզաբանումներ։ Հուշագիրը նախատեսվում է ստորագրել 2021 թվականին, ինչից հետո Ոստիկանության կրթահամալիրում կկազմակերպվեն վերապատրաստման դասընթացներ:

Սույն թվականի օգոստոս ամսին Ոստիկանության, ՀՀ արդարադատության նախարարության և ՀՀ-ում ԱՄՆ դեսպանության միջև ստորագրվեց «Միջազգային աջակցության նախագծի իրականացման համատեղ գործողությունների ծրագիր», որով նախատեսվում է Ոստիկանությունում նոր Պարեկային ծառայության ստեղծման շրջանակներում ցուցաբերել ֆինանսական աջակցություն։

Ոստիկանությունում նոր Պարեկային ծառայության ներդրման շրջանակներում անցկացվող դասընթացներին ակտիվորեն ներգրավվել են ՀՀ-ում ԱՄՆ դեսպանության, ՄԱԿ-ի զարգացման ծրագրի, ինչպես նաև այլ միջազգային կազմակերպությունների փորձագետներ։  

Միևնույն ժամանակ, Ոստիկանության ծառայողները մասնակցել են ՀՀ-ում ԱՄՆ դեսպանության, Եվրոպական Միության ԵԱՀԿ-ի, ՄԱԿ-ի, միջազգային այլ կազմակերպությունների կողմից կազմակերպված մի շարք հեռավար հանդիպումներին և քննարկումներին:
Հաշվետու ժամանակահատվածում ՄԱԿ-ի զարգացման ծրագրի հետ համատեղ իրականացվել են Ոստիկանությունում իրականացվող գործընթացների վերաբերյալ բնակչության իրազեկվածության բարձրացմանն ուղղված աշխատանքներ:
Բացի վերը նշվածը՝

ՀՀ և ԵԱՀԿ միջև մշակված «Հայաստանում անվտանգության ոլորտի կառա​վարման ամրապնդում» ծրագրի շրջանակներում մշակվել է Ոստիկանու​թյան բարեփոխումներին աջակցության ծրագիր, որն իրագործվելու է ԵԱՀԿ և ՄԱԿ-ի Զարգացման ծրագրի կողմից ԵՄ ֆինանսավորմամբ: Ծրագրի մեկնար​կը նախատեսվում է 2021 թվականին: Ծրագրի հիմնական գործողությունները ներառում են աջակցություն Ոստիկանության կրթահամալիրին, արդյունավետ Պարեկա​յին ծառայության և Համայնքային ոստիկանության ապահովում, հաշվետվողա​կանության, թափանցիկության և ներքին ու արտաքին վերահսկողության արդյունավետ մեխանիզմների ապահովում, ճգնաժամերի կառավարում,

ՀՀ և ԵԱՀԿ միջև մշակված «Հայաստանում անվտանգության ոլորտի կառա​վարման ամրապնդում» ծրագրի շրջանակներում գործող միջգերատեսչական հարթակի և ԵԱՀԿ հետ համաձայնեցվել է միջգերատեսչական հարթակի օրակարգում Պարեկային ծառայության և Համայնքային ոստիկանության, ներքին ու արտաքին վերահսկողության մեխանիզմների թեմաներով փորձա​գիտական քննարկումներ ներառելու միջգերատեսչական հարթակի Ոստիկա​նության հարցերով աշխատանքային խմբի նախաձեռնությունը,
ՀՀ և ԵԱՀԿ միջև մշակված «Հայաստանում Ոստիկանություն-հանրություն համագործակցության ամրապնդում» ծրագրի շրջանակներում ՀՀ արդարա​դատության նախարարության և Ոստիկանության կրթահամալիրի հետ սերտ համագործակցությամբ մեկնարկել են Ոստիկանության միջին և ավագ խմբի պաշտոններ զբաղեցնող ծառայողների համար բանակցությունների և հաղորդակցման հմտու​թյունների թեմայով դասընթացների կազմակերպման աշխատանքները:
Նաև Ոստիկանության բարեփոխումների շրջանակում Ազգային գվարդիայի ձևավորման նպատակով Ոստիկանությունը դիմել է ՌԴ ազգային գվարդիայի զորքերի Դաշնային ծառայությանը՝ Ռոսգվարդիայի խնդիրների, կառուցվածքի, գործառույթների վերաբերյալ անհրաժեշտ տեղեկատվության և մեթոդական ձեռնարկներ ստանալու նպատակով:
Գործողության անվանումը.
        Ոստիկանության բարեփոխումների լրամշակման միջգերատեսչական աշխատանքային խմբի ձևավորում /8-րդ գլխի 1-ին գործողություն/.

Կատարողական.

ՀՀ վարչապետի 2020 թվականի փետրվարի 3-ի թիվ 120-Ա որոշմամբ ստեղծվել է միջգերատեսչական աշխատանքային խումբ, որի կողմից սահմանված ժամկետում անհրաժեշտ աշխատանքներն իրականացվել են: 
Գործողության անվանումը.
        Ոստիկանության բարեփոխումների մշակման և իրականացման Համակարգող խորհրդի ձևավորում /8-րդ գլխի 2-րդ կետի գործողություն/.

Կատարողական.

        ՀՀ վարչապետի 2020 թվականի օգոստոսի 6-ի թիվ 903-Ա որոշմամբ ընդունվել է Ոստիկանության կողմից նախապատրաստված՝ «Ոստիկանության բարեփոխումների համակարգող խորհուրդ ստեղծելու, դրա անհատական կազմը և աշխատակարգը, խորհրդի անհատական կազմում ներգրավվող հասարակական կազմակերպությունների մրցույթի կարգը հաստատելու մասին» որոշման նախագիծը:


Գործողության ժամկետը, համավարակի տարածմամբ պայմանավորված, չի պահպանվել:
Գործողության անվանումը.
        Հանրային վստահության մակարդակի և Ոստիկանության միջոցառումների ազդեցության վերաբերյալ պարբերական հարցումների իրականացման մեթոդաբանության մշակում /8-րդ գլխի 3-րդ կետի գործողություն/.

Կատարողական.
ՀՀ արդարադատության նախարարությունը ԵԱՀԿ գրասենյակի, միջազգային փորձագետների ու տեղական կազմակերպության հետ համատեղ մշակել ու վերջնականացրել է հանրային վստահության մակարդակի և Ոստիկանության միջոցառումների/գործողությունների ազդեցության գնահատման հարցաշար ու հանրային հարցումների անցկացման մեթոդաբանություն: Ըստ նախնական պայմանավորվածության՝ հարցումների առաջին փուլը նախատեսվում է 2021 թվականի առաջին եռամսյակում:  
Գործողության անվանումը.
        Բարեփոխումների ռազմավարական հաղորդակցության մշակում և իրականացում /9-րդ գլխի 1-ին գործողություն/.

Կատարողական.
Մշակվել և ՀՀ վարչապետի աշխատակազմ է ներկայացվել Ռազմավարական հաղորդակցության ծրագիրը, որում նախանշված են ամբողջ բարեփոխումների ընթացքում ռազմավարական հաղորդակցման հիմնական ուղղությունները, թիրախային խմբերը և յուրաքանչյուր թիրախային խմբի համար կիրառվող գործիքները/մեթոդաբանությունը: Ռազմավարական հաղորդակցության ծրագիրը քննարկվել է շահագրգիռ մարմինների հետ և ներկայումս գտնվում է իրականացման գործընթացում: Առավել թիրախային ու պրոֆեսիոնալ հաղորդակցություն իրականացնելու նպատակով ՀՀ արդարադատության նախարարությունն ԱՄՆ կառավարության աջակցությամբ ներգրավել է մասնագիտացված կազմակերպություն, որը սկսած 2020 թվականի հուլիսից մինչ 2021 թվականի հունիս ամիսն իրականացնելու է բարեփոխումների բազմաշերտ ու լայնամասշտաբ հաղորդակցության արշավ: 
Ոստիկանության և ՀՀ արդարադատության նախարարությունների կողմից մշակվել և սույն թվականի մայիսին նշված մարմինների պաշտոնական կայքերում տեղադրվել է Եկե´ք Ոստիկանություն… Դարձե´ք նոր Ոստիկանության դեմքը՝ անցնելով Պարեկային ծառայության խորագրով գովազդային նյութ, որում Պարեկային ծառայություն ընդունվելու համար դիմելու ցանկություն ունեցող քաղաքացիներին և Ոստիկանության ծառայողներին հանգամանալից ներկայացվել է Պարեկային ծառայության էության, խնդիրների, գործառույթների, ընդունելության կարգի, Պարեկային ծառայություն ընդունվելու համար ներկայացվող պահանջների, ընդունելության մոտավոր ժամկետների, ուսման տևողության, ուսուցման մեթոդիկայի, կարիերային աճի հնարավորությունների, ուսուցումն ավարտելուց հետո ծառայության անցնելու ժամկետների, ինչպես նաև Պարեկային ծառայողների վարձատրության չափի վերաբերյալ:    

Ոստիկանության հաղորդաշարերով, պաշտոնական կայքով հրապարակվել և այլ ԶԼՄ-ների են տրամադրվել հետևյալ հաղորդագրությունները՝ տեսանյութերով.
·  Ոստիկանությունը հայտարարում է նոր կազմավորվող Պարեկային ծառայությունում պաշտոնի նշանակվելու նպատակով Ոստիկանության կրթահամալիրում ուսուցման համար միասնական ընդունելություն-մրցույթ,

·  հայտարարություն՝ Ոստիկանության բարեփոխումները համակարգող խորհրդի անհատական կազմում հասարակական կազմակերպությունների ներգրավման նպատակով մրցույթ անցկացնելու վերաբերյալ,

·  Ոստիկանությունը հայտարարում է դասընթացավարների մրցույթ,

·  այց Ոստիկանության կրթահամալիր,

·  Վահե Ղազարյանն ու Ռուստամ Բադասյանն այցելել են Ոստիկանության կրթահամալիր,

·  դիպլոմների հանձնման հանդիսավոր արարողություն Ոստիկանության կրթահամալիրում,

·  Պարեկային ծառայությունում աշխատելու համար դիմում ներկայացրեց 1000-րդ քաղաքացին,

·  հայտարարություն՝ Ոստիկանության բարեփոխումները համակարգող խորհրդի անհատական կազմում հասարակական կազմակերպությունների ներգրավման նպատակով հայտարարված մրցույթի արդյունքների ամփոփման վերաբերյալ,
·  մեկնարկել են Պարեկային ծառայության ապագա աշխատակիցների քննությունները:

Իրականացված աշխատանքների արդյունքում Ոստիկանության պարեկային ծառայություն ընդունվելու համար դիմել է 2500 քաղաքացի:
   ՀՀ ՈՍՏԻԿԱՆՈՒԹՅՈՒՆ
